
Հոդված 1. «Միջազգային իրավական հարցերով ներկայացուցչի մասին» 2019 թվականի հուլիսի 10-ի ՀՕ-141-Ն օրենքի (այսուհետ՝ Օրենք) 1-ին հոդվածի 2-րդ մասը լրացնել հետևյալ բովանդակությամբ 2.1-ին կետով՝
	«2.1) Միջազգային քրեական դատարանը.»:
Հոդված 2. Օրենքի 2-րդ հոդվածի 1-ին մասը «1965 թվականի մարտի 18-ի կոնվենցիան,» բառերից հետո լրացնել « 1998 թվականի հուլիսի 17-ին Հռոմում ստորագրված Միջազգային քրեական դատարանի կանոնադրությունը,» բառերով, «այլ միջազգային պայմանագրերը,» բառերից հետո լրացնել « «Քրեական վարույթներով իրավական օգնության և համագործակցության մասին» օրենքը,» բառերով»:
Հոդված 3. Օրենքի 6-րդ հոդվածի 3-րդ մասը լրացնել հետևյալ բովանդակությամբ 2.1-ին կետով՝
«2.1) օժանդակում է Միջազգային քրեական դատարանի հետ համագործակցության շրջանակներում որպես լիազոր մարմին Ներկայացուցչի վրա դրված լիազորությունների իրականացմանը.»:						
Հոդված 4. Օրենքը լրացնել հետևյալ բովանդակությամբ նոր՝ 8.4-րդ հոդվածով.
«Հոդված 8.4. Ներկայացուցչի լիազորությունները Միջազգային քրեական դատարանի հետ համագործակցելիս
1․ Ներկայացուցիչը Միջազգային քրեական դատարանի հետ համագործակցության շրջանակներում հանդես է գալիս որպես լիազոր մարմին:
2․	Միջազգային քրեական դատարանի հետ համագործակցության շրջանակներում Ներկայացուցչի լիազորությունները սահմանվում են «Քրեական վարույթներով իրավական օգնության և համագործակցության մասին» օրենքով:»:

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:


